José Javier Monzón Romé jaunak galdera egin du “Garapenerako lankidetzaren Nafarroako Agentzia” izeneko kontusailaren betetze-mailari eta aplikazioari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko irailaren 13ko 55. Nafarroako Parlamentuko Aldizkari Ofizialean.

Iruñean, 2008ko urriaren 13an

Lehendakaria: Elena Torres Miranda

ERANTZUNA

Socialistas del Parlamento de Navarra parlamentu-taldeari atxikitako foru parlamentari José Javier Monzón Romé jaunak ahozko galdera egin du Garapenerako Lankidetzako Nafarroako Agentzia sortzeko kontusailari buruz. Idatziz erantzuteko galdera bihurtu da gero galdera hori. Hona hemen Familia, Gazteria, Kirol eta Gizarte Gaietako kontseilariaren erantzuna: 

900000 91000 2269 233102 kontusailak, “Garapenerako  Lankidetzako Nafarroako Agentzia sortzea” izena duenak, ikerketa bat egitea du helburu, Nafarroako Foru Komunitatean nazioarteko garapen-lankidetzaren alorreko proiektuak kudeatzeko erakunde autonomo bat sortzeko ahalbideak aztertzearren.

Kontusailaren hasierako kreditua 100.000 eurokoa zen, eta ez da ezertarako erabili. Ez erabiltzearen arrazoia hau izan da: Gizarte Gaietako eta Garapenerako Lankidetzako Zuzendaritza Nagusiak iritzi dio komeni dela lehenik aztertzea Garapenerako Nazioarteko Lankidetza Zerbitzuaren lan-kargak eta egin beharreko jarduerak. Lehenengo azterketa hori barne-azterketa izanen da –ez da aurrekontuetako dirurik erabili behar, beraz–  eta aurtengo abenduan amaituko da.

Familia, Gazteria, Kirol eta Gizarte Gaietako kontseilaria: María Isabel García Malo

